
Անհրաժեշտությունը
   Սույն օրենքի ընդունումը պայմանավորված է դեպի երրորդ երկրներ արտահանման սահմանափակման կարգավորումները «Եվրասիական տնտեսական միության մասին» պայմանագրի դրույթներով սահմանված պահանջներին համապատասխանեցնելու անհրաժեշտությամբ։
 
Ընթացիկ իրավիճակը և խնդիրները

«Եվրասիական տնտեսական միության մասին» պայմանագրին՝ Հայաստանի Հանրապետության միանալու արդյունքում անհրաժեշտություն է առաջացել համապատասխանեցնել ազգային օրենսդրությունը պայմանագրի դրույթներին, մասնավորապես՝ ԵԱՏՄ անդամ պետությունների միջև ապրանքների անխոչընդոտ տեղափոխման պահանջին։     
Հարցը բազմիցս քննարկվել է Եվրասիական տնտեսական հանձնաժողովի կոլեգիալ մարմիններում և գրանցվել որպես խոչընդոտ։ Ներկայումս էլ հարցը ներառված է ԵՏՀ Խորհրդի օրակարգում, որի վերաբերյալ ՀՀ էկոնոմիկայի նախարարության կողմից պայմանավորվածություն է ձեռք բերվել մինչև տարեվերջ խոչընդոտների վերացման ուղղությամբ։
Այդ իսկ նպատակով առաջարկվում է վերապահում սահմանել վերը նշված ապրանքների արտահանման մասով, այն է՝ սահմանել, որ նշված սահմանափակումները չեն վերաբերում ԵԱՏՄ երկրներ տեղափոխվող վերը նշված ապրանքների վրա (նախագծի 1-4 հոդվածներ)։ 
Նախագծով առաջարկվում է նաև կատարել շտկումներ սույն օրենքի 20-րդ հոդվածի 15.3-րդ մասում, հաշվի առնելով այն հանգամանքը, որ ԵԱՏՄ ԱՏԳ ԱԱ դասակարգիչները հաստատվել են Եվրասիական տնտեսական հանձնաժողովի 14.09.2021թ. N 80 որոշմամբ (հետագա լրացումներով և փոփոխություններով)՝ ուստի անհրաժեշտություն է առաջացել նաև սույն օրենքի 20-րդ հոդվածի 15.3-րդ մասում նշված դասակարգիչները համապատասխանեցնել ԵԱՏՄ գործող միասնական դասակարգիչներին։
«Պետական տուրքի մասին» Հայաստանի Հանրապետության օրենքում լրացումներ և փոփոխություններ կատարելու մասին» Հայաստանի Հանրապետության օրենքն ընդունելու կապակցությամբ պետական բյուջեում (կամ տեղական ինքնակառավարման մարմնի բյուջեում) եկամուտների էական ավելացում կամ նվազեցում չի նախատեսվում:
«Պետական տուրքի մասին» Հայաստանի Հանրապետության օրենքում լրացումներ և փոփոխություններ կատարելու մասին» Հայաստանի Հանրապետության օրենքի ընդունման առնչությամբ այլ իրավական ակտերում փոփոխություն կատարելու անհրաժեշտություն չի առաջանում:
Տվյալ բնագավառում իրականացվող քաղաքականությունը
ԵԱՏՄ շրջանակներում ապրանքների ազատ տեղաշարժի ապահովում։ 
Կարգավորման նպատակը և բնույթը
Ազգային օրենսդրությունը ԵԱՏՄ մասին պայմանագրով սահմանված պահանջների ապահովում:
Նախագծի մշակման գործընթացում ներգրավված ինստիտուտները և անձիք
Նախագիծը մշակվել է ՀՀ էկոնոմիկայի նախարարության կողմից` հաշվի առնելով շահագրգիռ պետական մարմինների դիրքորոշումները:
Ակնկալվող արդյունքը
Սույն նախագծի ընդունումը հնարավորություն կտա ապահովել ապրանքների անխոչընդոտ տեղաշարժը ԵԱՏՄ միասնական տնտեսական տարածքում։
Կապը ռազմավարական փաստաթղթերի հետ
·  
Այլ տեղեկություններ (եթե այդպիսիք առկա են)
«Պետական տուրքի մասին» Հայաստանի Հանրապետության օրենքում լրացումներ և փոփոխություններ կատարելու մասին» Հայաստանի Հանրապետության օրենքի նախագիծը տեղադրվել է հանրային քննարկման իրավական ակտերի նախագծերի հրապարակման միասնական կայքում (e-draft), որի վերաբերյալ առկա է տեղեկանք։ 

